[bookmark: bookmark0]Кошлар - безнең дусларыбыз.
(Кабатлау дәресе)
4 нче сыйныф (рус мәктәпләрендә укучы рус телле укучылар өчен)
Р.З. Хәйдәрова дәреслеге буенча
I. Максатлар:
1) Фәнни максат: укучыларда татар телен өйрәнүгә ихтыяж тудыру, тормышта рус телле балаларның татарча сөйләшә белүенә ирешү, кошлар турында алдагы дәресләрдә алган белемнәрне ныгыту;
2) коммуникатив максат: укучыларга кошлар исемнәре  ярдәмендә җөмләләр төзеп, сөйләмдә дөрес кулланырга өйрәтү, бездә кышлаучы һәм күчмә кошларны танырга өйрәнү,  бәйләнешле сөйләм һәм язма телне, мөстәкыйльлекне, иҗади активлыгын үстерү; кызыксынучанлык, коллективта эшли белүне арттыру;
3) тәрбияви максат: кошларга карата кайгыртучанлык, мәрхәмәтлелек, сакчыл караш тәрбияләү.
Дәрес методлары : Фонетик күнегүләр, сүзлек белән эш, җөмлә төзү һәм язу, тәрҗемә эше, әңгәмә, рәсем буенча хикәя төзү, сәнгатле сөйләм  (шигырь уку ), монологик һәм диалогик сөйләм карточкалар белән эш.
II.Бурычлар: 1) кошлар турында алган белемнәрне ныгыту, кабатлау;
2) күнегүләрне эшләү, сөйләм күнекмәләре формалаштыруга игътибарны юнәлтү, проблемалы сорауларга җавап бирү;
3) укучыларның фикерләү сәләтен, иҗади активлыгын үстерүгә күнекмәләр формалаштыруга әңгәмәләр үткәрү;
III. Укыту ысуллары:
1) Аңлату-күрсәтү ысулы;
2) Өлешчә эзләнү ысулы.
IV. Укыту алымнары: карточкалар белән эшләү, дәреслек белән эшләү, күнегүләр эшләү, фонетик күнегүләр белән эшләү.
V. Дәреснең төре: ныгыту дәрес.
VI. Җиһазлау: компьютер, мультимедиа экран, рәсемнәр, карточкалар, дәреслек.
VII. Әдәбият исемлеге: 
Хәйдәрова Р.З. Татар теле: Рус телендә башлангыч гомуми белем бирү оешмалары өчен дәреслек (татар телен өйрәнүче укучылар өчен). Дәреслек Е.И.Пассовның коммуникатив технология концепциясенә нигезләнә. Ике кисәктә. 1 нче кисәк / Казан: “Татармультфильм” нәшрияты, 2014. – 52 бит.

Дәрес планы.
I. Ориетнтлашу һәм уку максатын кую этабы. 
II. Уку максатын чишү .       

1. Кошлар исемнәрен искә төшерү.
2. Бездә кышлаучы кошларны,  җылы якка очып китүче кошлардан аера белү. 
3. Физкультминутка.
4. Ныгытуга күнегүләр.
      III. Рефлексия һәм өй эше.    
I. 1.Уку эшчәнлегенә мотивлаштыру -ориентлаштыру:
Максат: эмоциональ һаләт тудырып, укучыларны уку эшчәнлегенә мотивлаштыру.
а) - Исәнмесез, укучылар!
- Исәнмесез!
- Хәерле көн, балалар!
- Хәерле көн!
- Кәефләрегез ничек соң?
- Кояшлы иртә кебек.
Гадәттәгечә без дәресебезне шигырьдән башлыйбыз (бергә кабатлау):
Слайд №1
Без русча да укыйбыз,
Татарча да укыйбыз.
Ике телне өйрәнгәнгә
Шатланып һич туймыйбыз!
- Рәхмәт. Утырыгыз.
б) Кизү чыгышы (кизү укучы белән бүгенге число , атнадагы көн , һава торышы турында сөйләшү).
2. Аудирование. Фонетик зарядка:
(Слайд №1)
Карга әйтә: «Кар, кар,
Җирдә чеби бар, бар.
Берсен генә алыр идем-
Саклаучысы бар, бар». 

3. Актуальләштерү һәм проблема тудыру.
Максат: - яңа белемнәр алу өчен белемнәрне актуальләштерү; 
              - фикер йөртү сәләтен, анализ, гомумиләштерү күнекмәләрен үстерү;
              - бүгенге теманы ачыклау.
- Укучылар, хәзер нәрсә турында сөйләшкәнебезне белер өчен аудио язманы тыңлагыз  әле.
(Слайд №2)
- Сез нәрсә ишетәсез? Кошлар ничек җырлый? Сезгә ошыймы?
- Кайсыгыз әйтә ала, нигә мин бүгенге дәресемне кошлар тавышынна башладым? - Дөрес укучылар, чөнки үткән дәрестә без сезнең белән кошларны өйрәнә башлаган идек. Өй эшенә мин сезгә кошлар исемнәрен өйрәнергә , сүзлек диктантына әзерләнергә кушкан идем . Беренче итеп без сүзлек диктанты язарбыз. 
4.  Өй эшен тикшерү. Сүзлек диктант
Карга - ворона
Күгәрчен - голубь
Торна - журавль
Кыр казы-  дикий гусь
Сандугач -  соловей
Чыпчык -  воробей
Тукран - дятел
Кыр үрдәге- дикая утка
Карлыгач - ласточка
Аккош - лебедь
Күке -  кукушка
Песнәк – синица
Карабүрек - снегирь
(Слайд №3)
5. Сингапур структурасы: СИМАНЛТИНИУС РАУНД ТЕЙБЛ эшләп алыйк. Кара- каршы утыручылар дәфтәрләрегез белән алмашыныгыз, бер-берегезнекен тикшерегез.
Дежур укучы җыеп ала.
Тикшерәбез.  (Слайд №3)
II. Уку максатын чишү.  
1.Проблеманы чишү.
Максат: - бездә кышлаучы кошларны,  җылы якка очып китүче     кошлардан аера белү;
                 -дәреснең темасын Һәм максатын билгеләү.
а) Проблема тудыру.   Слайд №3 
1. Дәреснең темасы ,максаты белән таныштыру.
· Укучылар без кошлар турында әле күп беләбезме соң? 
·  Күбрәк беләсегез киләме соң?
Димәк бүгенге темабыз: “Кошлар- безнең дусларыбыз”(кабатлау , йомгаклау дәресе.)
(Слайд №4)
Дәреснең максаты:
· Кошлар турындагы белемнәребезне тирәнәйтербез.
· Бездә кышлаучы һәм күчеп җылы якка китүче кошларны танырга, аерырга өйрәнербез.
· Сөйләм телебезне һәм иҗади фикерләү сәләтләребезне үстерербез.
· Кошларга ярдәм итәргә , табигатьнең матурлыгын күрә белергә аны сакларга кирәклегенә төшенербез.

(Слайд №5)
Проблема тудыру.   Хәзер игътибар белән тактага карагыз әле .Сез монда нинди кошларны күрәсез ?
(Песнәк , карлыгач , чыпчык , күгәрчен , тукран , күке , күркә , әтәч, тавык.)
· Бу кошларның кайсылары йорт кошлары ?
(күркә , әтәч , тавык)
-Молодцы! Ә безнең калган кошларыбыз тагын икегә бүленә. Алар нинди 2 төркемгә бүленәләр ? (Бездә кышлаучы , җылы якка китүче.)

2. Дәреслек белән эш. (52 бит, 3 күнегү, язмача) 
Сыйныф эше дәфтәрләрен алабыз. Дәфтәрләргә число язып куябыз. Күнегүдә бирелгән сүзләрдне ике баганага бүлеп язабыз.
 Тикшерәбез. (Слайд №6)
III. Физкультминут.  
(Слайд №7)
МИКС-ФРИЗ-ГРУП куллану (Буталабыз- туктап калабыз- төркемгә җыелабыз).
·  Укучылар, без хәзер барыбыз да басабыз. Музыка кушыла, сез үзегезне кошлар итеп хис итегез һәм очу хәрәкәтләре ясагыз. Музыка туктагач, сез бер урында басып каласыз. Шуннан соң мин сезгә сорау бирәм, сез шул сорауның җавабын миңа укучылар саны ярдәмендә күрсәтергә тиеш буласыз.
Көй яңгырый. Музыка туктый. Сорау бирелә. Сораудагы җавап санына карап берләшәләр:
- Кош сүзендә ничә хәреф бар? (3  хәреф.  Музыка туктауга өчәрләп берләшәләр.)
- Күке сүзендә ничә хәреф бар? (4  хәреф.  Музыка туктауга дүртәүләп берләшәләр.)
- Сыйныфта ничә укучы бар? (берләшәләр.)
- Карга сүзендә ничә  сузык авазы бар? (ике сузык авазы. Парлап басалар.)
IV.  Белем-күнекмәләрне ныгыту.
1. Сингапур структурасы: СОРТ КАРДС (классификация идей) эшләп алыйк.
Рәсемнәр белән эш .
- Беренче номерлы укучы А4 форматындагы битне ала, икегә бүлә, җилкәгә-җилкә укучыга яртысын бирә, алар таган икегә бүләләр, кара-каршы утыручыга бер кисәген бирәләр, тагын икегә бүләләр.
- Шул кисәкләргә кошларга характеристика биреп була торган сүзләр языгыз, сүзләр кабатланмасын.
- Хәзер карагыз сезнең өстәлләрегездә кош рәсемнәре бар, шул рәсемнәр астына сүзләрне багана буенча төзеп чыгыгыз. ; 1нче№ укчы бер кошка характеристика бирә, 2 нче № укучы икенче кошка характеристика бирә. 
2. Сингапур структурасы: РАУНД ТЭЙБЛ эшләп алыйк . Группалы эш.
Максат: - группалы эшкә өйрәтү;
               - өйрәнгәннәрне практикада кулланырга өйрәтү,сөйләм телен үстерү.

1 нче группа
Бу сүзләрдә хәрефләр төшеп калган , шуларны куеп, күчереп язарга кирәк.
Акк...ш, к...гәрчен, чыпч..к, к...ке, п...снәк,карл...гач,т...рна, сы...рчык.
Тикшерәбез. (Слайд №9)
2 нче группа
Кош исемнәрен алфавит тәртибендә яз.
Карга, күгәрчен, торна, аккош, сандугач, чыпчык, тукран, сыерчык, карлыгач, күке, песнәк.
Тикшерәбез. (Слайд №10)
3  нче группа
Кошлар исемнәрен күплек санда яз:
Карга – 
Күгәрчен - 
Торна - 
Сандугач -  
Тукран -
Карлыгач - 
Аккош - 
Песнәк –
Тикшерәбез. (Слайд №11)
4  нче группа
Нәрсәне? соравына җавап яз:
Күке – күкене,  тукран - ..., аккош - ..., карга - ...., песнәк - ..., карабүрек - ...., тукран - ... .
Тикшерәбез. (Слайд №12)
· “Кем тизрәк” уенын уйнап алыйк. Өстәлләрегездә конвертлар, аларны бушатыгыз. Шул хәрефләрдән кош исемнәрен төзегез.
· Тикшерәбез. (Слайд №13)

(Слайд №14)
3. Ситуатив күнегүләр:
Спроси у друга :
· какие птицы зимуют у нас;
· какие птицы улетают в тёплые края?
Скажи что :
· ты любишь  птиц;
· в лесу много птиц.
4. Тәрбияви момент.
· Укучылар сез барыгызда кошларны яратасызмы? Аларга ничек ярдәм итеп була соң? Әйе, бик дөрес без аларга җимлекләр ясый алабыз? Сез кошларга җимлекләр ясаганыгыз бармы соң?
· Карагыз әле тактага, нинди  җимлекләр ясап була.(Слайд №15)
5. Киңәшләр бирү.
-  Хәзер хәрбер өстәлдән киңәшләр ишетәсе килә. Кошларга карата нинди киңәшләр бирер идегез? 
   Исеңдә тот! Кошлар өчен җимлекләр, оялар эл! Кошларны куркытма, үтермә! Кошлар бала чыгарганда, ашатканда шаулама. Кош оясын туздырма, йомыркаларга, кошчыкларга тимә.
Кошлар безгә ни өчен кирәк? 
   Балалар: алар матур сайрыйлар, кешеләргә файда китерәләр, агачтагы корт-кычларны юк итәләр.
   - Чәчәкле язны яраткан кебек, канатлы дусларыгызны- кошларны да яратыгыз!
V.  Рефлексия. 
Максат: - Дәрескә нәтиҗә ясау;
              - Сингапур структурасы буенча дәрескә бәя бирү;
              - Өй эшен аңлату.
1. Рефлексия. -Бүгенге дәрестә без нәрсә турында сөйләштек? 
- Кошларны нинди ике төркемгә бүлдек?

2.Өй эше: (Слайд №16)
1) Ошаган кош турында кечкенә хикәя яз;
2) Корреспондент булырга әзерлән, кызыклы сорау уйлап кил;
· Кошларга җимлек ясап фотога төшереп кил.
3. Үзбәя.
-  Укучылар,сезгә дәрес ошадымы? Бүгенге дәресне “5” легә кемнәр үзләштерде? Шул укучылар кулларына кояшлар алап күрсәтәләр. Кемнәр үз эшчәнлегенә “4” ле куя, шулар болытлы кояшны күтәрәләр, кемнәргә иптәшләреннән ярдәм кирәк, шулар болытлар күтәрәләр. 
4.ТЭЙК ОФ-ТАЧ ДАУН –  (“бас - утыр”) (Слайд №17)«встать – сесть» (обучающая структура для получения информации о классе) :                                                                     
•        Кемгә дәрес ошады торып басыгыз;
•        Кемгә дәрес ошамады торып басыгыз;
•        Кем кошларга ярдәм итәчәк торып басыгыз;
•        Кем кошларны ярата торып басыгыз;
· [bookmark: _GoBack](Слайд №18)Тырышлык булса, уңышлар да булыр! Сау булыгыз, укучылар!
	
Өстәмә мәгълүмат һәм сораулар бирү: 
- Җир йөзендә 8500 төрле кош бар.
- В названии какой птицы спряталась корова?(сыерчык)
- Нинди кошта кар сүзе бар? (карга)
- Карлыгач койрыгын өшетә аламы? (Юк. Ул көньякта яши.)
-Күгәрчен яз көне безгә кайтамы? (Юк, ул бездә кышлый)


